Omelija fl-Erbgha tar-Rmied

L-Erbgha 6 ta’ Marzu 2019

Katidral tal-Assunta, il-Belt Victoria

L-E.T. Mons. Mario Grech, Isqof ta’ Ghawdex

IR-RANDAN FID-DAWL TAL-MESSAGG TAL-MADONNA TA’ PINU

Din is-sena fid-Djocesi taghna sejrin nghixu z-zZmien tar-Randan fil-kuntest tas-Sena
Marjana. Ghalhekk hija xewqa tieghi li f’dan ir-Randan nipproponilkom lil Marija bhala dik
li ssehibna fil-mixja taghna wara Kristu, ghax Marija hija dik 1i ghexet il-misteru tal-passjoni,
il-mewt u I-qawmien. Fil-fatt, hsibna li anki I-Ezer¢izzi tar-Randan din is-sena jkollhom tema
Marjana. Hejjejna materjal u tlabt lill-predikaturi tal-EZercizzi biex bil-kelma taghhom
jghinuna nimxu flimkien ma’ Marija Ommna din it-triq sabiha li twassal ghall-Ghid il-Kbir.

Ir-raguni ghaliex ged ni¢¢elebraw is-Sena Marjana hija biex flimkien irroddu hajr lil Alla tal-
erba’ mitt sena tal-Kwadru tal-Madonna Ta’ Pinu — kwadru ghaziz ghalina lkoll. Meta tfajt
harsti fuq din il-grajja ta’ Ta’ Pinu li sehhet fl-1883, ftakart li Frangisku Portelli, li bhal
Karmni Grima kellu l-kollokji mal-Madonna, jixhed li ghal sitt darbiet sema’ 1-Vergni
Mbierka u kull darba talbitu biex ixerred id-devozzjoni lejn il-pjaga 1-mohbija ta’ Gestl.

San Bernard minn Clairvaux (1090-1153) ukoll kellu rivelazzjoni ta’ din ix-xorta. Meta, waqt
li kien migbur fit-talb, hu stagsa lil Gesu liema pjaga kkawzatlu l-aktar ugigh, Gesu qallu li
kienet “il-pjaga fuq spalltu, li kienet fonda tlitt iswaba’, tliet ghadmiet mikxufa bil-piz tas-
salib. Din il-pjaga mhix maghrufa mill-bnedmin. Gharraf lill-Insara dwar dan u kun af li

jaqgilghu kull grazzja li jitolbuni f’gieh din il-pjaga”.

Ghalhekk, meta niftakru li f1-1883 f’Ta’ Pinu 1-Madonna fdat lil wiehed minna l-messagg
dwar il-pjaga l-mohbija ta’ Binha, nara li hemm rabta bejn is-Sena Marjana u dak li ged
ninawguraw illum: il-mixja lejn 1-Ghid. Ghax il-pjagi ta’ Gesii huma sintesi tal-grajja tal-
passjoni, il-mewt u l-qawmien ta’ Gest. Ghalhekk ghar-Randan ta’ din is-sena nixtieq
nipproponilkom dak li I-Madonna Ta’ Pinu fdat lil Frangisk Portelli: id-devozzjoni lejn il-
pjagi mqaddsa ta’ Gesli, partikularment lejn il-pjaga 1-mohbija. Il-pjagi ta’ Gesu jirrivelaw
kemm hija kbira 1-imhabba ta’ Alla ghalina u xi prezz gholi Gesu hallas ghalina, li kif jghid
[Zaija (imbaghad jerga’ jtennih San Pietru fl-Ewwel Ittra tieghu 2:24), “ahna konna mifdija
bil-griehu tieghu” (53:4).

San Bernard jaghmel xebh bejn il-pjagi ta’ Gesti u x-“xquq tal-blat” 1i jsemmi 1-Ghanja tal-
ghanjiet: “Hamiema tieghi gewwa x-xquq tal-blat, mohbija go xi rdum, urini wiccek,
semmaghli lehnek, ghax lehnek hlejju u sbejjah wiccek” (2:14). Skont il-Missirijiet tal-
Khnisja, il-‘hamiema’ hija r-ruh tal-bniedem jew il-Knisja! San Bernard jikkummenta hekk
dwar dan: “Ix-xquq fil-blat huma l-pjagi ta’ Gesu. Fil-fatt, Gest huwa l-blata. F’dawn ix-
xquq il-hamiema thossha Zgura u mharsa mit-tajr li jipprova jahtatha. Fejn jista’ jkun hemm
post dagshekk tajjeb u stabbli ghad-dghajfin jekk mhux fil-pjagi tal-Feddej? Dagskemm hu
ghandu gqawwa li jsalvana, dagshekk iehor hemm fix-xquq [fil-pjagi] hemm il-kenn. Ikun
kemm ikun gravi d-dnub, u ttagqalna kemm ittaggalna 1-kuxjenza taghna, xejn ma ghandu
jaqtghalna qgalbna, ghax niftakru fil-pjagi tal-Mulej” (In Cant. Serm. LXI, 3).

Gesl ma kienx ikollu 1-pjagi kieku l-umanita ma kinitx hija wkoll miksija bil-pjagi! Kif jghid
San Pietru fl-ewwel diskors li ghamel wara Ghid il-Hamsin, ahna sallabna lil Kristu (ara Atti
2:36) bid-dnub taghna! Ghalhekk il-kontemplazzjoni tal-pjagi ta’ Kristu tfakkarna li ahna



msejknin, dghajfin u midinbin. Dan nghiduh mhux biex naqtghu galbna, imma ghaliex dawn
il-pjagi huma ghajn tal-mizerikordja divina. Fi kliem San Gwann Grizostmu, l-ilma u d-
demm li hargu mill-ferita tal-kustat miftuh ta’ Gesu jiffiguraw il-maghmudija u 1-Ewkaristija
— li huma Zewg sagramenti li jahfru d-dnubiet (Zewg sagramenti li ahna nfakkru b’mod
solenni fit-Tridu tal-Ghid). Ha jkun dan ir-Randan mument fejn ahna nergghu nduqu I-hniena
bla tarf ta’ Alla. Anki jekk dnubietna huma homor bhall-iskarlatt, id-demm u l-ilma
ghandhom gawwa li jnaddfuna. Ghalhekk ir-Randan huwa zmien ta’ konverzjoni — liema
konverzjoni ma ssehhx bil-hila taghna jew bil-penitenzi li naghmlu, imma hija grazzja li
taslilna mis-Sema. Il-konverzjoni hija frott ta’ att ta’ mhabba li Gesu Kristu jaghmel maghna
midinbin.

Illum ukoll ahna nistghu npoggu jdejna fuq il-pjagi ta’ Gesu! Bhall-Appostlu San Tumas
nixtiequ nqieghdu subghajna fil-pjagi ta’ Gesu. Il-Papa Frangisku jghidilna li 1-pjagi ta’ Gesu
huma l-istess pjagi li hemm fil-gisem tal-bniedem ta’ hdejna — allura l-pjaga tal-faqar, tal-
guh, tal-vjolenza, tad-droga, tal-kalunnji, tal-mard... X’inhi l-attitudni taghna quddiem il-
feriti tal-proxxmu? Ma nistax nghid li ahna indifferenti ghal dawn il-wegghat. Fil-fatt, xi
drabi l-bniedem imut, jghaddu s-snin u xorta jkun hawn min jiehu pjacir jiftahlu u jperriclu 1-
pjagi tieghu. Mhix attitudni Kristjana li ahna nifthu l-pjagi ta’ xulxin. Minflok, ahna ghandna
nitfghu I-balzmu fuq il-pjagi tal-proxxmu u ninfaxxawhom. Kif jghallem il-Papa Frangisku,
jehtieg li ahna mmissu 1-pjagi mhux biss b’idejna imma b’qalbna billi naghtuhom bewsa. Din
hija I-karita li I-Knisja tistedinna naghmlu fir-Randan.

Wara li San Tumas dahhal subghajh fil-pjaga ta’ Gesti, huwa ghamel dik l-affermazzjoni
gawwija: “Mulej tieghi u Alla tieghi”. Dan hu li jien, Isqof taghkom, nawguralkom ghal dan
ir-Randan: li fid-dawl tal-messagg li 1-Madonna Ta’ Pinu fdat lil Frangisk Portelli biex
ixerred id-devozzjoni lejn il-pjaga 1-mohbija ta’ Gest, dawn il-jiem tar-Randan ikunu jiem ta’
riflessjoni, talb u karita, biex meta jasal 1-Ghid il-Kbir, inkunu nistghu bhal San Tumas
naghmlu stqarrija tal-fidi: “Mulej tieghi u Alla tieghi”. Amen.

